
Norentzat:    12-17 urte bitarteko gazteentzat.  

Helburuak:   Sare sozialetan pribatutasunak daukan garrantziaz 
sentsibilizatu.  
 

Gaitasunak:  
 

 Gaitasun sozialak. 

 Gaitasun emozionalak. 

 Gaitasun digitalak.  
 

Nola da jokoa? 
 
 

 Bakoitzak bere profila sortu beharko du  
fitxa batean. (2. eranskina) 

 Denen artean elkarri eraginez.  
 

Nola landuko 
dugu identitate 
digitala? 

 Gaiari buruzko informazioa emanez. (1. eranskina) 

 Sarean autonomia emanez, beraien identitate 
digitala kudeatzeko. 

 

Materiala:  
 
 

 Boligrafoak eta koloretako errotulagailuak. 

 Ordenagailua eta Interneterako konexioa.  

 1. eranskina: landutako Informazioa  

 2. eranskina: aurkezpen-fitxa 
 

Besteak:  
 

 Emaitza: sare sozialen inguruan sentsibilizatzea lortu, 
Pribatutasunari buruz kontzientzia hartu. Sare 
sozialetan zer publikatu behar duten erakutsi eta  
etorkizunean arrisku-egoera batean zer egin behar 
duten jakitea. 
 

   1. DINAMIKA: Gure identitate digitala sortzen 

Dinamikaren garapena 
 

Lehenbizi, dinamika baino lehen, 1. eranskina irakurtzeko gomendatzen 
dugu, pribatutasuna kudeatzearen garrantzia ulertzeko eta zalantzak 
planteatzen badizkigute erantzuteko gai izateko. Betiere, azalpenak beren 
hizkerara egokitzen saiatuko gara, edukia ulertu dezaten.  
 
Hasteko, nerabeei galdetuko diegu ea noizbait entzun duten 
pribatutasunari buruzko zerbait. Ondoren, bideo hau erakutsiko diegu, 
aurkezpena dinamikoagoa izateko.  
 
 BIDEOA:  https://www.youtube.com/watch?v=n_q-HJQe4rM 
         https://www.youtube.com/watch?v=we7wO2PJJfQ 
 
 
Azalpena: Ondoren, dinamika bat egingo dugu gai honekin lotuta. 
Dinamikaren gakoa sare sozial bat osatzea izango da. Horretarako, profil 
pertsonaleko fitxa bat bete beharko dute. Bertan, gainera, nahi dutena 
idatzi, marraztu… dezakete. Sare sozial horretan nahi duten guztia jarriko 
dute. (Denbora  utziko diegu, 5 minutu.)  
 
Gero, parte-hartzaileek beren profilak itsatsiko dituzte paretetan eta batak 
bestearena irakurri eta ikusteko aukera eskainiko diegu. (2 minutu) 
 
Zabalean: Galdera hauek planteatuko dizkiegu:  
 
Gustatuko litzaizueke ezezagun batek jarri duzuen guztia irakurtzea edo 
ikustea? 
 
Demagun ondo konpontzen ez zaren pertsona batek irakurtzen duela; uste 
duzu, bertan dagoen informazioa erabili dezakeela zuri min eman edo 
barre egiteko? 
 
Uste duzu hemendik urte pare batera damutu zaitezketela gaur idatzi edo 
pentsatu duzunaz? 
 
 
Nola ebaluatu?  
 
Emandako erantzunen bitartez konturatu gaitezke ea ulertu duten, 
sentsibilizatu diren eta gaitasunak lortu dituzten.  

https://www.youtube.com/watch?v=n_q-HJQe4rM
https://www.youtube.com/watch?v=we7wO2PJJfQ

1. eranskina. INFORMAZIOA 

 

Zer da pribatutasuna? 
 
Pribatutasuna, sare sozialetan jartzen dugun informazioaren babes-maila 
da. Izan ere, pribatutasuna zaindu ezean, arazo handiak izan ditzakegu. 
 
Beste erabiltzaileek informazio hori bereganatzeko duten 
eskuragarritasun-graduarekin lotuta dago. Sare sozial gehienek aukera 
desberdinak eskaintzen dituzte, zure kontuaren pribatutasuna ezartzeko. 
 
Zeuk erabaki dezakezu zer parteka dezakezun besteekin eta zer ez. Oro 
har, zure eskuetan ez ezik beste pertsona batzuenetan ere badago 
erabakitzea zuri buruz zer datu agertzen diren Interneten. Batzuetan, 
argazkietan, bideoetan eta datu pertsonaletan informazio gehiegi ematen 
dugu. Hori arriskutsua izan daiteke, material hori asmo gaiztoko pertsonen 
eskuetara iristen bada. Kontu handiz jokatu beharra dago besteren eskura 
jartzen den informazioarekin, eta, ahal den neurrian, erabiltzaile 
fidagarriei eta lagunei baino ez diegu baimena eman behar, informazio 
hori eskuratzeko.  
 
Behar den informazio pertsonala bakarrik jarri jendaurrean, eta ez zabaldu 
ez zure helbidea, ezta telefonoa ere. Argazki jakin batzuk partekatzeak 
arazoak ekar ditzake. Gaur egun laguntzat dauzkazunek zure kontra erabil 
dezakete informazio hori, zure lagun izateari utziz gero. Pribatutasun-
aukerak aktibatuta ez izateagatik, zure lagun-zerrendako pertsonek 
kopiatu eta beste nonbait erabil dezakete zuk argitaratzen duzuna.  
 
Sare sozial batean irudi edo bideoren bat ikusgai jarri aurretik, argi eduki 
behar duzu nola kudeatu material horren jabetza intelektuala. Edukiak 
partekatzeko modu bat baino gehiago dago.  
 
Beste norbaitek sortutako edukiak erabiltzen badituzu, kontuan hartu, 
baita ere bestearen pribatutasuna ere arriskuan jarri dezakezula.  
 
Dibertigarria izan daiteke beste jende asko ezagutzea, zure lagunak izan 
daitezen. Batzuek, ordea, gezurrezko nortasunak erabiltzen dituztela 
kontuan hartu behar duzu, beste pertsona batzuk direla sinestarazteko. 
Zuhurra izan behar duzu, pertsonalki ezagutzen ez duzun jendearekin 

komunikatzen zarenean, batez ere elkarrizketa sexu-gaietara edo 
xehetasun fisikoetara lerratzen hasten bada.  Aholku hauei jarraitu beti 
 

 Ez egin aurrez aurreko hitzordurik.  

 Ez zaitez geratu online ezagutu duzun norbaitekin. 

 Pertsona horrekin hitzordua egitea beste biderik ez badaukazu, ez joan 
bakarrik. 

 Ezagutu eta behar bezala ezarri pribatutasun-aukerak.  

  Ez jakinarazi pasahitza inori.  

  Ez argitaratu zure gurasoek edo irakasleek ikustea nahi ez zenukeen 
edukirik.  

  Izan zaitez zu zeu. Beste inor zarela esatea baino hobea izango da beti.  

 Onartu soilik ezagutzen dituzun pertsonengatik datozkizun 
adiskidetasun-eskariak. 

2. eranskina. AURKEZPEN-FITXA 

 

 

 

 

 

Datu pertsonalak  
 

 

 

Izena………………………………………………… 

 

 
Abizenak……………………………………………………………… 
 
Urtebetetzea………………………………………………………. 
 
 
Non bizi naiz eta 
norekin…………………………………………………………………. 
 
 
Ikastetxea……………………………………………………………… 
 

Nere lagun onenaren izena………………………………………………………………………………………………. 
 
Janari gogokoena…………………………………………………….……………………………………………………….. 
 
Zaletasunak……………….…………………………………………………………………………………………………….. 
 
Handitan zer izan nahi dut………………………………………………………………………………………………… 


